
Sakliste og innkalling til møte i fou-utvalet ved HSF fredag 14 mars 2008 kl 0900 (Stad: Fossbygget, møterommet)
01/08
Godkjenning av innkalling og sakliste

02/08
Orienteringssaker

1. Rapport 2007 og plan 2008 til Kunnskapsdepartementet (styresak 6.3.08)
Kvart år innan 1.mars sender universitet og høgskular inn rapport til Kunnskapsdepartementet for året som gjekk og planar for det komande året. Form på og opplegg av dette dokumentet er definert av departementet. Ved HSF er det normalt underdirektørane for utdanning, personal/økonomi og fou som har ansvaret for rapporteringa. Rapport (for 2007) og planar (for 2008) som gjeld fou og formidling finn du her: http://www.hisf.no/no/content/download/13213/92362/file/Rap.og.planar.doc
2. Vitskapleg publisering 2007
Per 1. mars rapporterer vi også om vitskapleg publisering for føregåande år. HSF har for 2007 produsert i alt 28,1 publikasjonspoeng mot 40,7 i 2006. Det er ein tilbakegang på 31 pst. Hovudårsaka er at no melder fråfallet av musikkterapimiljøet seg for fullt. Ser vi vekk frå musikkterapi, er det stillstand i publiseringa, medan sektoren samla har ein vekst på knapt 10 pst. Det gledelege hos oss er at AIN har sitt beste publikasjonsår sidan registreringane starta i 2004. Og AHF klarar seg bra. ALI har stor tilbakegang frå det gode året 2006, medan der er liten publisering ved AØR og ASF. Tala finn de her: http://dbh.nsd.uib.no/pub/ 
De kan klikke dykk vidare inn på avdelingane ved HSF, og de kan samanlikne med tidlegare år. 
3. Eksternt finansiert verksemd; jf. sak til styremøtet 6.3.08
Det vart lagt fram sak om dette til styremøtet 6. mars. Saksutgreiinga er her:

http://www.hisf.no/no/content/download/13110/91818/file/5-08.doc
Styret var godt nøgd med saksutgreiinga, og bad om at HSF arbeider vidare med sikte på å auke omfanget av eksterne oppdrag, differensiere timeprisane, tene meir pengar på verksemda osv. Fou-utvalet bør ha synspunkt på dette. Det er elles eit faktum at HSF ligg veldig lågt når det gjeld EU-finansierte prosjekt. Vi har klart oss bra så langt når det gjeld NFR-prosjekt. Men også her er vi for tida litt på defensiven. Det vert levert få søknader frå vår side til NFR. På styremøtet viste mellom anna styreleiar Naustdalslid til at Vestlandsforsking markerer seg tydeleg både når det gjeld NFR- og EU-prosjekt. Kan vi samarbeide meir?
4. Vestnorsk Nettverksamarbeid (UH-Nett Vest) og forskingssamarbeid
Det er det nyskipa nettverkssamarbeidet mellom HSF, Høgskolen i Bergen, Universitetet i Bergen og Høgskolen Stord/Haugesund som har fått namnet UH-nett Vest. Det er tilsett ein koordinator for dette arbeidet. Ved HSF har Johs. Thaule ansvaret for oppfølginga. Det vart lagt fram ei omfattande utgreiing om dette til styremøtet 6. mars (http://www.hisf.no/no/content/download/13113/91833/file/9-08.doc). Kan vi nytte dette samarbeidet til å styrkje forskinga vår?

5. Andre orienteringar

Faste saker:
· Økonomirapportering og melding om framdrift (handlingsplan/strategisk plan)

· Nytt om fou-prosjekt ved HSF

03/08 Strategisk plan og handlingsplan 2008 for fou-utvalet
Saka vart drøfta på førre møtet fou-utvalet. Med utgangspunkt i dette legg rektor her fram forslag til strategisk plan og handlingsplan for fou-utvalet.
Forslag til vedtak: Fou-utvalet godkjenner framlegget til strategisk plan og handlingsplan for fou-utvalet

	STRATEGISK PLAN 2008-2011
	HANDLINGSPLAN 2008

	Utvikle dei fou-områda som er vedtekne i HSF sin strategiplan. Dette skal skje gjennom faglege fellestiltak, tilrettelegging av infrastruktur for fou og ved å vere pådrivar for å utvikle fagmiljø og finansierings-ordningar
	- Medverke til at det vert tilsett fou-leiarar og etablerte forskingsgrupper på dei vedtekne satsingsområda

- Syte for at fou-leiarane lagar årlege planar og statusrapportar for sine område
- Syte for at fou-prosjektleiarar får månadlege økonomioversyn over aktive prosjekt

	Vere premissleverandør for utvikling av HSF sine fou-strategiar
	- Drøfte iverksetjinga av strategiane på siste møtet i utvalet i 2008

	Leggje til rette for kompetanseheving gjennom doktorgrader og postdok-løp. Strategiske satsingar har prioritet, men det må vere rom også for frie tildelingar.
	- Gjennomføre eit fagleg fellestiltak med eige tema og/eller felles samling for stipendiatar/opptekne på førstelektorprogram

- Fou-utvalet må drøfte tiltak som å halde oppe høg gjennomføringsgrad for doktorgradsløp

	Stimulere fleire til å ta førstelektorløp og utvikle betre og meir strukturerte ordningar for kvalifisering gjennom slike løp
	- Utvikle ei rettleiing for dokumentasjon av pedagogisk og anna utviklingsarbeid

	Ivareta HSF si rolle som regional utviklingsaktør ved å styrkje forsking og utviklingsretta arbeid retta mor regionen
	- Bidra til skiping av seminar og møteplassar der regionalt retta forsking er tema.

- Vere aktive regionale formidlarar

	Styrkje den internasjonale profilen på fou ved HSF
	- Skipe til seminar i fou-forum + andre inviterte om internasjonalt finansiert forsking/EU-forsking

	Medverke til at det blir drive fou-basert undervisning og at studentane blir dregne med som ein ressurs i fou-arbeid
	- Medverke til Fagdag om fou-basert undervisning i januar 2008 

- Drøfte konkrete former for fou-basert undervisning i fou-utvalet

	Formidling og synleggjering av fou gjennom publisering, utvikling av open access-ordningar og populærvitskaplege formidlingstiltak
	- Utvikle Open Access-ordningar for HSF-publikasjonar, også studentarbeid, i samarbeid med biblioteket

- Halde fram kronikksamarbeid med lokalavisene

- Skipe til kurs i kronikk-/artikkelskriving

- Markere Forskingsdagane

- Bidra til tilskiping av ”signalkonferansar”


04/08 Årshjul for fou-utvalet
Saka vart drøfta på førre møtet fou-utvalet. Med utgangspunkt i dette legg rektor her fram forslag til årshjul for arbeidet i fou-utvalet. 

Det vert lagt opp til to møte i fou-utvalet og hausten og to eller tre møte om våren. Det bør vere to årlege samlingar i fou-forum ved HSF (juni og desember).

Forslag til vedtak: Fou-utvalet sluttar seg til framlegget til Årshjul for fou-utvalet

Faste saker på møta:

· Økonomirapportering og melding om framdrift (handlingsplan/strategisk plan)

· Nytt om fou-prosjekt ved HSF

(Møte 1) September
· Komité for fou-prisen

· Strategiske fou-midlar neste år
· Handlingsplanen, oppfølging
· Neste års budsjett og handlingsplan

· Fou-forum
(Møte 2) November/desember

· HSF-budsjett, neste år

· Tilråding strategiske fou-midlar med stipendiatstillingar

· Relevante styresaker elles
(Møte 3) Februar/mars 
- 
Forskingsdagane september

· Fagdagen i september, idemyldring

· Stipendiatstillingar

· Interne kompetanseutviklingsmidlar

· Årsrapportar for forskingsgruppene

· Fellesmøte med fou-leiarar/fou-forum

(Møte 3-4) Mars/april/mai
· Forskingsdagane/fagdag
· Signalkonferanse

· Årsrapport eksternt finansiert fou

· Samling av stipendiatar til doktorgrad og førsetlektor

(Møte 4-5) Mai/juni
· Årsevaluering/årsrapport

· Handlingsplan for kommande studieår

· Nye priorteringar/strategirevisjon
· Oppfølging forskingsdagar og fagdag

05/08 Forslag til behandling/prosedyre for utlysing av/tilsetjing i den opne stipendiatstillinga (og stipendiatstillinga i profesjonsforsking)

Bakgrunn

På styremøtet 18.12.07 vart det vedteke at den eine av to nye stipendiatstillingane våre i 2008 skulle tildelast fagområdet profesjonsforsking med vekt på det avdelingsovergripande og profesjonsgenerelle. Fagområdet for den andre stillinga vart ikkje faste sett. I staden vert det lyst ut ei open stilling som stipendiat. 
I saksutgreiinga vart det sagt at forskingsleiar for profesjonsforsking saman med fou-utvalet får ansvar for å forme ut forslaget til utlysingstekst for stillinga. Kva for fagmiljø stillinga skal lokaliserast til, vert ikkje avgjort før det vert klart kven som får stillinga.

Når det gjeld den andre, og opne, stillinga, vart det i saksutgreiinga sagt at fou-utvalet ”bør stå for arbeidet med klargjering av stillingsbetenkning og utlysingstekst. Utvalet bør òg stå for den vidare saksbehandlinga.”

I saksutgreiinga er det elles sagt ein del om innhaldet i stillingane og kva for krav som bør stillast til søkjarar og søknader. 
Eit utkast til utlysingstekst for dei to stillingane vil verte ettersendt fou-utvalet.

06/08 Arbeidet med forskingsbasert undervisning. Innspel frå student-representantane – oppfølging av Fagdagen i januar

Saka vert lagt fram utan forslag til vedtak

Bakgrunn

På Fagdagen i januar var forskingsbasert undervisning hovudtema. Det var ein vellykka fagdag med stort oppmøte og engasjement. Alle innleiingane finst her: http://www.hisf.no/no/for_tilsette/styre_raad_og_utval/studieutvalet/fagdag_utdanning/fagdag_utdanning_2008
Den nye studentrepresentanten i fou-utvalet, Hans Petter Hustveit, har overfor fou-leiar gitt uttrykk for at han ønskjer seg eit meir konkret opplegg for korleis lærarar ved ulike studium kan involvere studentane i forskingsbasert undervisning. Han var ikkje nøgd med måten dette kom fram på i innleiingane på Fagdagen.
Fou-leiar har utfordra Hustveit, saman med den andre studentrepresentanten Veronika Hansen, til å leggje studentforslag til organisering av forskingsbasert undervisning, på lågare nivå enn bacheloroppgåver og masterstudium. Hustveit vil leggje dette fram på møtet.Veronika Hansen har meldt forfall til møtet, men har drøfta saka med Hustveit.
07/08 Tema og opplegg for Fagdag i september (26. september) og for Forskingsdagane 2008 (19-28 september)
Saka vert lagt fram utan forslag til vedtak.

Bakgrunn

Forskingsdagane er for 2008 sette til perioden fredag 19. september-søndag 28 september. Forskingsdagane skriv: 
”Vi har i 2008 flere fokusområder for Forskningsdagene. 

1) Hovedtema er miljøvennlig energi. Dette vil være hovedtema for årets kick-off. I tillegg vil Forskningsdagenes sekretariat fortsette å satse på utvikling av nye formidlingsmåter ved å ta i bruk teater, film, foto, billedkunst, musikk, litteratur med mer. Samtidig kan forskning om kunst og kultur kan være tema i seg selv. 
2) 17. juni 2008 er det 200 år siden Henrik Wergeland ble født. Forskning og formidling er sentrale satsninger, og Forskningsdagene er i dialog med Wergeland-året om samarbeid.
3) Polaråret fortsetter også i 2008, og nye resultater er for​ventet i løpet av året som vil kunne gi innhold i debatter og arrangementer under Forskningsdagene.”
HSF og VF arbeider med utvikling av eit forskingsprogram om fornybar energi. Det vert eit seminar kring dette under FD 2008 (som i 2007). Vi bør kanskje satse annleis også på dette; meir mot ”folk flest”? Vi har då kompetanse på dette. Wergeland kunne kanskje nokre av filologane våre klare å gjere noko ut av…. Og realistane våre kan sikkert gjere noko meir aktivt ut av Polaråret i 2008 enn dei makta i 2007? Og skal vi i 2008 leggje opp til meir allmennretta og spennande formidling? Bør det setjast ned ei arbeidsgruppe med det første? Skal fou-leiaren ha ansvaret for dette?

Fagdagen er fastsett til fredag 26 september. Fou-utvalet har ansvaret for dagen. Utvalet må drøfte tema og opplegg. Miljøvennleg energi kan vere eit aktuelt tema. Her er det mykje å gripe fatt i. Vi kan eventuelt samarbeide med VF. Vi kan òg leggje opp til heilt andre tema, som har meir intern interesse….?
Utvalet vert invitert til å drøfte dette.
08/08 Førstelektorkvalifisering – strukturar og opplegg, fordeling av midlar til avdelingar
Forslag til vedtak:
Dei ledige midlane til førstelektorstipend, kr 150.000, vert tildelt Avdeling for lærarutdanning og idrett. Midlane skal nyttast til fagtilsette som kan søkje om opprykk innan forholdsvis kort tid.

Bakgrunn

I styresaka om strategiske fou-midlar(styremøtet 18.12.07) vart det sett av kr 600.000 til førstelektorprogram i HSF. Av dette var ca 450.000 kroner øyremerkt til vidareføring av tre førstelektorstipend til AHF og to til ASF. Desse midlane er overførte avdelingane som har disponert midlane til kandidatar som dei har prioritert for mogleg opprykk til førstelektor. Éin slik kandidat ved AHF har alt fått opprykk. To andre vil søkje i løpet av ca. eitt år. AHF sine midlar vert så overfør til andre kandidatar. Ved ASF har det vore mindre progresjon i arbeidet for dei to kandidatane. Det har m.a. å gjere med mindre systematisk oppfølging og rettleiing å gjere. Våren 2008 har tre tilsette ved ASF og to ved ALI teke til med førstelektortilpassa opplæring ved HiVolda.
Det er sett av 150.000 kroner til førstelektorstipend som ikkje er disponert. Fou-utvalet har fullmakt til å fordele dette. Også desse midlane bør overførast til avdelingar som har behov for å hjelpe kandidatar som kan makte å kvalifisere seg til opprykk innan forholdsvis kort tid. Siste to åra har det, som sagt ovanfor, vore tildelt slike midlar til AHF og ASF. ASF har valt å setje desse midlane av til kandidatar som har relativt lang veg å gå før dei eventuelt kan søkje om opprykk. AHF har i sterkare grad satsa på kandidatar med lang og brei erfaring, og gitt desse god rettleiing. Tre tilsette ved avdelinga har fått opprykk siste året, medan éin fekk avslag. Det vert sendt ein ny søknad om opprykk i 2008. To andre er i gang med kvalfisiseringsarbeid.
Forslag

Dei ledige midlane bør kanaliserast til kompetanseheving ved profesjonsutdanningane våre. Det kan denne gongen synest rimeleg å gi prioritet til Avdeling for lærarutdanning. Avdelinga har så langt hatt beskjedne midlar til førstelektorstipend. Fleire kandidatar arbeider med kvalifisering og opprykkssøknader. Forholdsvis små midlar kan såleis gi rimeleg snøgg utteljing. Rektor vil derfor foreslå at dei ledige midlane til førstelektorstipend vert tildelt Avdeling for lærarutdanning og idrett. Midlane skal nyttast til fagtilsette som kan søkje om opprykk innan forholdsvis kort tid. Avdelinga er ansvarleg for å gi desse kvalifisert rettleiing.
Rettleiingsarbeid
Denne saka kan òg nyttast til å starte ein prosess for å utvikle meir strukturerte ordningar for kvalifisering til førstelektor gjennom utviklingsløp med (eller utan) stipendmidlar. Så langt har HSF ikkje hatt slike ordningar. No har HiVolda sett i gang eigne kvalifiseringskurs for kandidatar frå høgskulane på Vestlandet. HSF har ikkje ressursar til å setje i gang eigne kurs. Men vi bør kunne utvikle ei betre og meir systematisk rettleiingsteneste enn det vi har i dag. Alle dei som arbeider med kvalifisering til førstelektoropprykk skal ha ein eigen intern rettleiar; Ved AHF har dei med hell nytt II-arstillingar til slikt arbeid. Det bør andre avdelingar også kunne gjere. 
I dette arbeidet høyrer det òg med å drøfte utvikling av ei rettleiing for dokumentasjon av pedagogisk og anna utviklingsarbeid, som ofte spelar stor rolle ved vurdering av søkjarar til førstelektoropprykk. 

Fou-leiar, eller andre, kan elles få i oppgåve å gå gjennom og systematisere HSF-søknader om opprykk og korleis desse har vorte vurderte av ulike kommisjonar. Slike gjennomgangar kan vere nyttige for dei som arbeider med planar om kvalifisering for opprykk.
